
THIS REPORT MUST INCLUDE INFORMATION FROM THE ENTIRE PROJECT
1 PROBLEM IDENTIFICATION AND OBJECTIVES

Die Projek het ten doel gehad:

▪ demonstrering van voorpunt-tegnologie en korrekte praktykvoering aan
produsente en hul werkerskorps

▪ die oordra van nuutste navorsingsinligting vanaf die navorser na die
wingerdkundiges en die produsent(e)

▪ skakeling tussen wingerdkundiges van die bedryf om inligting en kennis uit te ruil

▪ kalibrering van wingerdkundiges en navorsers rondom optimale wingerdpraktyke
per wyndoelwit

▪ blootstelling van wingerdkundiges en navorsers aan verbouingstoestande in die
verskillende wynstreke

▪ identifisering van wingerdboukundige knelpunte in die onderskeie streke

▪ fokus van navorsingsprojekte en tegnologie-oordrag na aanleiding van probleme
geïdentifiseer

▪ erkenning aan wingerdprodusente vir goeie praktykvoering (wyn word in wingerd
gemaak)

2 RESULTS AND DISCUSSION

In die verslag-periode van 2016 tot 2019 is daar as volg aan die gestelde doelwitte van die
projek voldoen naamlik:

2.1 Demonstrering van voorpunt tegnologie en korrekte praktyk voering aan
produsente en hul werkerskorps:

● Daar is by 117 produsente se plase kommersiële blokke beoordeel deur ‘n
paneel van kundiges en waar die produsente dan ook direkte terugvoering t.o.v.
sy/haar wingerdpraktyke gekry het. Moontlike verbeterings of aanpassings t.o.v.
spesifieke wingerdpraktyke is ook aan die produsente uitgewys en/of aanbeveel.

● ‘n Totale bywoningsyfer van 1363 persone het die boeredae by die wenblokke
bygewoon waar voorpunt-tegnologie en korrekte wingerdpraktykvoering vir ‘n
spesifieke wyndoelwit prakties in die wingerd bespreek en/of gedemonstreer is. Dit bly
steeds een van die min bedryfsprojekte waar praktyke in die wingerd gedemonstreer
word wat steeds die mees effektiewe metode is van tegnologie oordrag aan
produsente asook die opname en implementering daarvan.

● Hoewel ‘n geskatte 60% van die totale bywoningsyfer van boeredae produsente
is, is die 2de grootste verteenwoordigende groep die borge. Hierdie groep is net so ‘n
belangrike skakel t.o.v. tegnologie oordrag aan produsente. Baie van hierdie persone is
agente en/of verteenwoordigers wat produkte en/of dienste aan die wynprodusente
lewer of verskaf wat ook dan blootstelling aan die inligting/voorpunt tegnologie kry
tydens die boeredae en dan weer as tegnologie oordraers optree. In ‘n vorige opname
wat gemaak is onder produsente oor watter inligtingsbronne hulle benut is veral die
chemise agente hoog geag onder meer a.g.v. die baie hoë kontak-frekwensie met
produsente.

● ‘n Gemiddeld van 63 persone is jaarliks per streek direk deur die projek betrek (5
inskrywings + 8 beoordelaars + 49 persone/boeredag)

● Hoewel pogings aangewend is (in veral Olifantsrivier-streek is baie moeite
gedoen deur Jeff Joubert) om plaaswerkers te betrek by die boeredae of besoeke aan
die wenblokke was hierdie doelwit nie suksesvol bereik nie. ‘n Paar redes kan hiervoor
aangevoer word, maar as die produsent nie belangstel of die werkers nie vervoer/bring
na die geleentheid nie, is daar nie veel wat die sameroepers daaraan kan maak om die
werkers by die boeredae of wenblokke te kry nie.

2.2 Die oordra van die nuutste navorsings inligting vanaf die navorser na die
wingerdkundiges en die produsent(e) en kalibrering van wingerdkundiges en
navorsers rondom optimale wingerdpraktyke per wyndoelwit:

●Ten minste 2 navorsers het deel uitgemaak van elke streeks beoordelingspaneel en
daar was direkte kontak en kennis uitruiling tussen navorsers en wingerdkundiges.

●Die navorser-produsent skakeling het slegs plaasgevind as van die navorsers
aanbiedings op die boeredae gemaak het. Daar was dan ook tyd vir vrae vra en

skakeling na die formele aanbiedings/program afgehandel was.

2.3 Skakeling tussen wingerdkundiges van die bedryf om inligting en kennis uit te ruil:

● Hierdie is volgens my mening een van die belangrikste doelwitte van die
blokkompetisie projek en is dit een van die min formele geleenthede/projekte in die

wynbedryf waar dit op ‘n praktiese wyse geskied. Die beoordelingspanele word ook so
opgestel dat ouer ervare wingerdkundiges saam met jonger wingerdkundige op ‘n
paneel is om wedersyds van mekaar te leer.

2.4 Blootstelling van wingerdkundiges en navorsers aan verbouingstoestande in die
verskillende wynstreke
●Daar word noukeurig rekord gehou in watter streek elke beoordelaar jaarliks

beoordeel sodat met die samestelling van die beoordelingspanele per streek gewissel

kan word om ook met ander wingerdkundiges en navorsers kontak te hê, asook die
verbouingstoestande in die verskillende streke mee vertroud te kan raak.

2.5 Identifisering van wingerdboukundige knelpunte in die onderskeie streke:

● Elke jaar tydens die beoordeling, word die 3 praktyke wat deurgaans die swakste
gepunt is deur die beoordelingspanele geïdentifiseer en in die vorderingsverslag
gerapporteer.

● Die probleem is egter dat hierdie inligting nie noodwendig altyd die fokus van
navorsingsprojekte en T.O. aksies aanleiding gegee het nie!

2.6 Erkenning aan wingerdprodusente vir goeie praktykvoering (wyn word in wingerd
gemaak):

Dit is een van die min projekte/geleenthede in ons wynbedryf waar erkenning aan
produsente gegee word vir goeie praktykvoering deur middel van:

● persberigte – waar oor die wenners en hul wenblokke gerapporteer word;
● oorhandiging van die blokkompetisie trofeë tydens die streeks jongwynskoue van die

onderskeie streek of tydens die boeredag by die wenblok en
● ‘n artikel in Wynland tydskrif met foto’s en berigte van die onderskeie streekswenners

3 ACCUMULATED OUTPUTS

4 VERANDERINGE/AANPASSINGS

● Tydens die laaste 3 jaar van die Projek is daar geen groot aanpassings gemaak nie, want
die tema-gebonde streekskompetisies het goed gewerk. (Sien tabel)

● Daar is voortdurend gekyk na “hoe kan ons die projek/kompetisie meer
opwindend/dinamies maak om meer belangstelling by die produsente te ontlok veral t.o.v.
die bywoning van die Boeredae.

● ‘n Aanpassing wat wel gemaak is, is om die Wingerdkundiges meer in hul streke te laat
beoordeel aangesien dit ‘n besige tyd van die jaar is en baie beoordelaars het op ‘n laat
stadium kop uitgetrek a.g.v. pars/kelder-verpligtinge. Die paneel is dan aangevul met
kundiges wat nie so streeks gebonde is nie asook van ander dissiplines.

● Dit het ook toenemend groter tyds-druk op die Vinpro Streeks-sameroepers geplaas om
die projek te reël aangesien ons Konsultasie-kliënte ook die maksimum tyd kontrakteer
van September tot Maart en dit hul besigste tyd van die jaar is.

5 TOTAL FUNDING OF THE PROJECT

Opmerkings:

● Let wel in 2015 het Winetech nie die projek befonds nie. Vinpro het ingestaan om die
kompetisie in 5 streke aan te bied sodat die projek toe nie tot ‘n einde kom nie.

● Die borgskap-bedrag het redelik konstant gebly oor die laaste 3 jaar en dit ook sekerlik te
wyte aan moeilike finansiële tye in die wynbedryf; die droogte en borge wat moes sny op
kostes soos borgskappe.

● Borgskappe is hoofsaaklik in die vorm van produkte wat as pryse aan wenners oorhanding
word terwyl kontant gebruik word om kleiner kostes te dek of om advertensies/berigte in
media te plaas.

● Daar moes tog iets in die Projek en veral die Boeredae-formaat gewees het wat genoeg
blootstelling aan die Borge gegee het om wel die geld/pryse/produkte te borg?

6 CONCLUSIONS

Na my mening het die projek ‘n baie belangrike rol t.o.v. Tegnologie Oordrag; kennis-uitruiling
en die praktiese demonstrering van voorpunt tegnologie in die Suid-Afrikaanse Wynbedryf
gespeel sedert die 1ste kompetisie gehou is in die vroeë 80’s. Soos die statistieke van totale
aantal kontakte ook bewys is daar geen ander projek wat wingerdkundiges, navorsers,
landboukundiges en produsente bymekaar uitbring om kennis en ondervinding op ‘n praktiese
wyse uit te ruil nie.

Opnames/Onderhoudsvoering met oud-produsente/deelnemers en- wenners asook van die
ouer beoordelaar – ag die Projek as baie belangrik veral ten opsigte van die kontak en
kennis/ondervinding uitruiling wat plaasvind en is van mening dat dit hulle besonder baat daarby
gevind het deur die jare.

Die waarde/belangrikheid van die Projek as ‘n Tegnologie/Kennis Oordrag geleentheid het egter
by ‘n paar opnames onder produsente nie sterk deurgekom nie en daar kan baie oor die redes
hiervoor gedebatteer of gespekuleer word. So bv. het baie van die produsente wat die
kompetisie afskiet nog nooit self deelgeneem nie of selfs ‘n Boeredag bygewoon nie – hoe kan
hulle dan ‘n goeie oordeel/opinie hê oor die Projek? Die anderkant van die muntstuk is egter
ook waar naamlik as dit hulle nie interesseer of hul aandag trek nie – moet ons ook gaan kyk na
redes hiervoor. Miskien is dit dan tyd vir iets nuuts om as ‘n T.O-aksie van die formaat te
oorweeg.

Sou die Winetech T.O-komitee besluit om die Projek te staak – moet daar egter daadwerklik
gekyk word na ‘n opvolg projek wat hierdie baie belangrike T.O aksie en spesifieke doelwit kan
vervang t.o.v. praktiese demonstrering van wingerdpraktyke en die kontak wat bewerkstellig is
tussen al die rolspelers.

Bedankings:

Die volgende persone en/of instansies het bygedra tot die sukses van hierdie projek naamlik:

1. Winetech – vir befondsing

2. Die streeks-sameroepers – Vinpro se Streeks Wingerdkonsultante en veral ook hul
sekretaresses wat baie tyd insit met al die reëlings van die blokkompetisie.

3. Die talle lojale borge ook in moeilike finansiële tye sonder wie die projek nie moontlik sou
wees nie.

This document is confidential and any unauthorised disclosure is prohibited

Version 2015



Viljoen 8

4. Produsente wat bereid was om deel te neem en veral die streekswenners wat bereid was
en baie gehelp het om die Boeredae aan te bied op hul plase.

EVALUATION BY INDUSTRY

This section is for office use only

Project number

Project name

Name of Sub-Committee*

Comments on project

Committee’s recommendation

● Accepted.

● Accepted provisionally if the sub-committee’s comments are also addressed.
Resubmit this final report by___________________________________

● Unacceptable.  Must resubmit final report.

Chairperson__________________________________________      Date___________________

*SUB-COMMITTEES

Winetech
Viticulture: Cultivation; Soil Science; Plant Biotechnology; Plant Protection; Plant Improvement;
Oenology: Vinification Technology; Bottling, Packaging and Distribution; Environmental Impact; Brandy and Distilling;
Microbiology

Deciduous Fruit
Technical Advisory Committees:  Post-Harvest; Crop Production; Crop Protection; Technology Transfer
Peer Work Groups: Post-Harvest; Horticulture; Soil Science; Breeding and Evaluation; Pathology; Entomology

